Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
Իրավական ակտի անհրաժեշտությունը (նպատակը).
ՀՀ կառավարության սույն որոշման նախագծի ներկայացումը բխում է՝ 2022 թվականի սեպտեմբերի 29-ի ՀՀ կառավարության «Հանրակրթական ուսումնական հաստատության ուսուցչի տարակարգի շնորհման հանրապետական հանձնաժողովի ձևավորման և գործունեության, տարակարգ ստացած ուսուցիչներին հավելավճար տրամադրելու կարգը հաստատելու մասին N 1509-Ն որոշմամբ հաստատված կարգին համապատասխան, հանրապետության բոլոր հանրակրթական ուսումնական հաստատությունների տարակարգ ստացած ուսուցիչներին իրենց հասանելիք հավելավճարների տրամադրման անհրաժեշտությունից ելնելով ՀՀ 2025 թվականի պետական բյուջեի 1146  «Հանրակրթության ծրագիր ծրագրի 12004 «Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառման գծով նախատեսված ծախսերում, սահմանված կարգով ֆինանսական միջոցների արտացոլման անհրաժեշտությամբ: 
Ընթացիկ իրավիճակը և խնդիրները.
2025 թվականի ՀՀ պետական բյուջեի 1146  «Հանրակրթության ծրագիր ծրագրի 12004 «Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառման համար հաստատված 368,073.5 հազար դրամ գումարը, չի բավարարում 2022 թվականի սեպտեմբերի 29-ի ՀՀ կառավարության N 1509-Ն որոշմամբ հաստատված կարգին համապատասխան, հանրապետության բոլոր հանրակրթական ուսումնական հաստատությունների տարակարգ ստացած ուսուցիչներին տրամադրել 2025 թվականի իրենց հասանելիք հավելավճարները։
Ֆինանսական միջոցների վերաբաշխման անհրաժեշտությունից ելնելով և հաշվի առնելով 2025-2026 ուսումնական տարվա մեկնարկով պայմանավորված նոր դասաբաշխումը, ինչպես նաև վերահաշվարկի կատարման արդյունքները, անհրաժեշտություն է առաջացել, հանրապետության բոլոր հանրակրթական ուսումնական հաստատությունների կամավոր ատեստավորում անցած ուսուցիչներին հավելավճարներ տրամադրելու նպատակով վերոնշյալ միջոցառմանը հատկացնել ևս 68,785.8 հազար դրամ:
          Կարգավորման նպատակը և բնույթը.
      Առկա խնդրին լուծում տալու և հանրակրթական բոլոր ուսումնական հաստատությունների տարակարգ ստացած ուսուցիչներին հավելավճարները տրամադրելու նպատակով, նախարարությունն առաջարկում է 2025 թվականի ՀՀ պետական բյուջեի պահուստային ֆոնդից՝ 68,785.8 հազար դրամ տրամադրել 1146  «Հանրակրթության ծրագիր ծրագրի 12004 «Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառմանը։  

Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ կրթության, գիտության, մշակույթի և սպորտի նախարարության աշխատակիցների կողմից՝ ՀՀ մարզպետարաններից, ՀՀ պաշտպանության նախարարությունից ստացված տվյալների հիման վրա: 

Իրավական ակտի կիրառման դեպքում ակնկալվող արդյունքը
Որոշման նախագծի ընդունման արդյունքում տարակարգ ստացած ուսուցիչներին կտրամադրվի իրենց հասանելիք հավելավճարները և կապահովվի 2025 թվականի ՀՀ պետական բյուջեի 1146  «Հանրակրթության ծրագիր ծրագրի 12004 «Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառման գծով նախատեսված ծախսերի ծավալների ճշգրտում։ 

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2024 թվականի դեկտեմբերի 27-ի N 2060-Նորոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում եկամուտների ավելացում կամ նվազեցում չի առաջացնի:
[bookmark: _GoBack]Միաժամանակ կառավարության պահուստային ֆոնդից կհատկացվի 68,785.5 հազար դրամ:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Միջոցառման անհրաժեշտությունը բխում է «Հայաստանի Հանրապետության կրթության մինչև 2030 թվականը զարգացման պետական ծրագրի» Հավելված 1-ի «Հանրակրթություն» բաժնի Նպատակ 1-ից՝ «Հանրակրթության ոլորտում բովանդակության, մասնագիտական կարողությունների և որակի շարունակական զարգացում և հզորացում, ուսուցչի մասնագիտության գրավչության բարձրացում», 1․2 «Ուսուցիչների մասնագիտական զարգացման և վարձատրության փոխկապակցված մեխանիզմների ներդրում, ուսուցչի մասնագիտության գրավչության բարձրացման գործիքակազմի մշակում և իրականացում», 1․2․1՝ այն է՝ Ուսուցիչների մասնագիտական առաջխաղացման, ներառյալ ատեստավորման, հնարավորությունների ընդլայնում՝ փոխկապակցելով այն աշխատանքի արժանապատիվ վարձատրության մեխանիզմների և մասնագիտական չափանիշների հետ։

Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 Այլ տեղեկություններ.
     Չկան:

